
) CONSELLERIA DE Direccién Xeral de Calidade
ie: XUNTA MEDIO AMBIENTE, Ambiental, Sostibilidade e
WM DE GALICIA | TERRITORIO E VIVENDA | Cambio Climatico

RESOLUCION POLA QUE SE FORMULA O INFORME AMBIENTAL ESTRATEXICO DO
PLAN ESTRUTURANTE DE ORDENACION DO SOLO EMPRESARIAL DO POLIGONO
INDUSTRIAL DE BERTOA FASE Il, SECTORES A E B, NO CONCELLO DE CARBALLO

Promotor: Instituto Galego de Vivenda e Solo (IGVS)
Organo substantivo: Conselleria de Medio Ambiente, Territorio e Vivenda
Expediente: 2023AAE2761

A Direccion Xeral de Calidade Ambiental, Sostibilidade e Cambio Climatico ten
atribuidas as funciéns en materia de avaliacion dos efectos de determinados plans e
programas no ambiente, sequndo o Decreto 42/2019, do 28 de marzo, polo que se
establece a estrutura orgdnica da Conselleria de Medio Ambiente, Territorio e Vivenda.

O Servizo de Avaliacion Ambiental de Plans e Programas, da Subdireccién Xeral de
Avaliaciéon Ambiental, formulou a proposta que a continuacién se transcribe:

ANTECEDENTES

1 O Plan sectorial de ordenacién de areas empresariais de Galicia (en diante PSOAEG)
foi aprobado definitivamente polo Consello da Xunta o 30.04.2014, tras ser
sometido ao procedemento de avaliaciéon ambiental estratéxica. O PSOAEG'
contempla a ampliacién do Poligono industrial de Bértoa-fase Il mediante duas
actuaciéns programadas, que inclien o desenvolvemento dun sector A (cédigo da
actuacion 15019013) e un sector B (c6d. 15019014).

2 0 4.2.2016 aprobouse definitivamente o vixente Plan xeral de ordenaciéon municipal
do concello de Carballo (PXOM). Os sectores de solo urbanizable S-11 e S-12 do PXOM
coinciden en lifias xerais cos sectores A e B delimitados no PSOAEG para ampliacién
do Poligono industrial de Bértoa-fase Il.

3 O 31.1.2023 recibiuse na Direccién Xeral de Calidade Ambiental, Sostibilidade e
Cambio Climatico un escrito do Instituto Galego de Vivenda e Solo para iniciar a
avaliacion ambiental estratéxica simplificada do “Plan estruturante de ordenacion
do solo empresarial do poligono industrial de Bértoa fase I, sectores A e B,
Carballo” (en diante PEOSE). Achegaba un documento ambiental estratéxico e un
borrador do PEOSE.

4 0O 2.22023 este 6rgano ambiental iniciou un periodo de consultas previas a
formulacién do informe ambiental estratéxico, facendo publicos no portal web os
documentos recibidos e consultando &s administracidéns publicas afectadas e as
persoas interesadas por un prazo de 30 dias habiles.

5 0 13.2.2023 recibiuse unha adenda ao borrador remitida polo promotor, polo que o
prazo de consultas iniciado foi ampliado ata o 27 de marzo de 2023.

1 Documento VI. Proposta de estratexia de desenvolvemento do PSOAEG; cadro n° 6 Programacidn das actuacions
recollidas no PSOAEG.

CONSIDERACIONS LEGAIS

1 A Lei 3/2022, do 18 de outubro, de areas empresariais de Galicia establece que os
plans estruturantes de ordenacion de solo empresarial tefien por obxecto o
desenvolvemento das actuaciéns de promocién publica previstas no Plan sectorial
de ordenacién de dreas empresariais de Galicia (PSOAEG) ou a planificacion e
ordenacién doutras actuacidéns de promocidn publica non previstas.

2 A dita Lei 3/2022 integra no procedemento de aprobacion dos plans estruturantes
de ordenacién do solo empresarial o proceso de avaliacion ambiental estratéxica
previsto na Lei 21/2013, do 9 de decembro, de avaliacion ambiental. Asi, segundo o
artigo 37.2, os plans estruturantes de ordenacion do solo empresarial que non se
atopen dentro dos supostos recollidos no artigo 6.1 da Lei 21/2013 de avaliacién
ambiental deberdan someterse a unha avaliaciéon ambiental estratéxica simplificada.

3 Conforme o disposto no artigo 38 da Lei 3/2022, o 6rgano ambiental formulara o
informe ambiental estratéxico tras consultar ao érgano competente en materia de
ordenacién do territorio, as demais administracidns publicas afectadas e as persoas
interesadas, que se pronunciardn no prazo maximo de trinta dias habiles. No
informe ambiental estratéxico o érgano ambiental determinard se o plan ten ou
non efectos significativos no medio; no caso de non prever efectos significativos, o
plan poderd aprobarse nos termos que o propio informe estableza; no caso
contrario, someterase a avaliacion ambiental estratéxica ordinaria.

CONSIDERACIONS TECNICAS

1 Obxecto e ambito de actuacion do plan

O PEOSE ten por obxecto desenvolver a fase Il do poligono industrial de Bértoa,
actuacion de solo empresarial prevista no PSOAEG. Esta fase Il inclie dous dambitos de
actuacion lindeiros co poligono actual e denominados sector A (no oeste) e sector B (no
sueste), que coinciden en lifias xerais cos sectores de solo urbanizable S-11 e S-12 do
PXOM.

No borrador do PEOSE realizase un reaxuste® na delimitacion dos sectores A e B
definidos no PSOAEG pola necesidade de incluir os terreos necesarios para as conexions
exteriores viarias, de xeito que o sector A pasa a ter unha superficie de 484.311 m? e o
sector B 113.596 m*.

2 Caracteristicas ambientais da area probablemente afectada

O parque empresarial de Bértoa emprdzase ao norte da vila de Carballo e a cardn da
autoestrada AG-55 de titularidade autondmica.

Tratase dunha zona de topografia suave que é drenada polos regos da Balsa e de
Bértoa, que desembocan no rio Anlléns. O substrato xeoldxico caracterizase por estar
constituido maioritariamente por anfibolitas. A zona de actuacion atdpase dentro do
perimetro de proteccidn das augas minerotermais Balneario de Carballo. Obsérvase a
presenza da herba da pampa (Cortaderia selloana) e outras plantas exdticas invasoras
nas zonas limitrofes afectadas por movementos de terra e verteduras, sen chegar a
cubrir grandes superficies.

Na contorna préxima a ambos sectores existen redes de abastecemento de auga,
saneamento, electricidade, gas e telecomunicaciéns que dan servizo ao poligono
industrial en funcionamento. As aguas residuais xeradas son conducidas na actualidade
3 EDAR de Carballo, a cal non ten capacidade para seguir asumindo os caudais da zona
industrial e ademais o colector de saida da zona industrial provoca frecuentes alivios ao
rego da Balsa®.

Ambos sectores contan con acceso desde a autoestrada AG-55 a través do ramal que
comunica co poligono existente, e desde as estradas AC-552 (ao sur do sector B) e
AC-1902 (estremo suroeste do sector A), que conectan co nucleo de Carballo. Ademais,
forma parte dunha rede de itinerarios peonis e ciclistas que o conectan a Carballo coa
praia de Razo.

Sector A: emprazase ao oeste do parque empresarial existente, entre a autoestrada
AG-55 e o rego da Balsa, que o separa da zona industrial, nunha zona sensiblemente
chaira. Ao sur atdpase o nucleo de Vella Morta e dentro do ambito duas vivendas illadas.

A zona leste do sector correspdndese cunha zona himida situada a carén do rego da
Balsa na que o nivel fredtico é practicamente superficial e existen zonas encharcadas e
pequenas canles non recollidas na cartografia oficial. Estes terreos estan ocupados na
actualidade por salgueirais que colonizaron antigos prados humidos, bosques himidos
de salgueiros e ameneiros, herbeiras humidas sobre substratos turbosos, brafias e
breixeiras humidas con Erica ciliaris, asi como algunhas plantaciéns de chopos. Algunhas
destas formacidns conforman pequenas superficies de habitats de interese comunitario
(6410 Prados con Molinea caerulea sobre substratos turbosos) e de caracter prioritario
(91E0* bosques aluviais e 4020 breixeiras humidas atlanticas). O resto dos terreos

2 O incremento de superficie é inferior ao 30% que establece o artigo 5 da normativa do PSOAEG (modificado na
MP1 do PSOAEG) e ao 20% que establece o artigo 30.3 da Lei 3/2022.

3 Informe sobre a suficiencia dos servizos de saneamento e abastecemento de auga emitido o 7.3.2023 pola oficina
técnica do Concello de Carballo.

estdn ocupados por masas de eucalipto e pifieiro, mesturadas con matogueira e outras
especies e superficies menores de cultivos na contorna das duas vivendas.

Dentro do sector existen datos de presenza de Euphorbia uliginosa, planta endémica da
peninsula Ibérica*’en perigo de extincién” e ameazada por mor da degradacién das
matogueiras humidas ou higroéfilas sobre solos de anfibolitas que habitan. A poboacién
desta especie situada entre o poligono industrial de Bértoa e a estrada Carballo-Razo foi
citada como a mais importante das cofiecidas en Espafia’.

O seguinte mapa amosa a delimitacion das unidades ambientais identificadas na zona
humida en base a traballo de campo e cartografico realizado por persoal técnico desta
direccion xeral, asi como os puntos con citas de presenza de Euphorbia uliginosa
facilitados polo Departamento de Ecosistemas Forestais do Centro de Investigacién
Forestal de Lourizan. Estas citas localizanse en breixeiras himidas con Erica ciliaris e nas
zonas periféricas de prados con Molinea caerulea sobre substratos turbosos.

O bordo leste do sector estd afectado parcialmente pola zona inundable (T500 anos) e
pola zona de fluxo preferente do rego da Balsa delimitadas polo organismo de bacia®

4 Segundo o Atlas da Flora Ameazada de Espafia en situacién de “en perigo critico”

5 https://lourizan.xunta.gal/es/noticias/una-especie-vegetal-en-peligro-critico-resiste-la-extincion-en-carballo-y-zas
6 Sistema Nacional de Cartografia de Zonas inundables (https://www.miteco.gob.es/es/agua/temas/gestion-de-los-
riesgos-de-inundacion/snczi/ ) e http://visorgis.cmati.xunta.es/dhgc

para a darea con risco potencial significativo de inundacién (ARPSI) “Rio Anlléns-
Carballo”, clasificada como de alto risco’.

Non consta ningun ben patrimonial catalogado no dmbito. O PSOAEG identifica na ficha
deste sector a existencia dun cruceiro (Cruceiro en Vilar do Carballo, Oza), que segundo
indica o promotor non foi localizado. No entanto, nos traballos de prospeccion
realizados® identificouse un muifio tradicional.

O bordo oeste do ambito estd afectado parcialmente pola contaminacién acustica
asociada ao trafico rodado da AG-55, nun tramo que conta con mapas estratéxicos de
ruido elaborados®.

No perimetro e contorna do actual poligono discorren varias sendas peonis e ciclistas™
que comunican a drea industrial coa vila de Carballo e coa praia de Razo, solapandose
nalglns tramos co sector.

Sector B: SitUase ao sueste do parque empresarial actual, lindando cun ramal de acceso
a AG-55. Os terreos presentan unha topografia irregular, cunha pequena elevacién e
afloramentos rochosos na zona norte.

O ambito estd ocupado por masas arboradas (principalmente pifieiros e eucaliptos),
matogueira e prados. Pertence a vertente dun regato tributario do rego de Bértoa, que
descorre ao leste, fora do sector.

Non consta ningln elemento do patrimonio cultural catalogado no sector nin na
contorna proxima. No interior do dmbito, en paralelo ao viario lindeiro, discorre unha
senda peonil e ciclista que rodea o poligono industrial e conecta ao sur coa senda que da
acceso ao nucleo de Carballo.

3 Proposta de planeamento

Alternativas: o documento ambiental estratéxico considera duas alternativas de
ordenacion, ademais da alternativa cero de non actuacion. As alternativas 1 e 2
propofien unha ordenacién do ambito con lixeiras variaciéns respecto da rede viaria,
organizacion parcelaria, sistemas dotacionais e zonas verdes.

O promotor xustifica a elecciéon da alternativa 1 argumentando que ainda que as
diferencias son pequenas con respecto a alternativa 2, consegue unha mellor solucién
para as conexions exteriores viarias, ofrece unha maior drea industrial, maior nimero de
aparcamentos e unhas zonas verdes mais estruturadas e desefiadas para a integracion
paisaxistica do ambito.

Proposta: o borrador formula unha proposta de ordenacion detallada para os dous
sectores A e B, da que se destacan os seguintes aspectos:

7 Plan de xestion de riscos de inundacion da demarcacion hidrografica Galicia-Costa

8 Realizados entre os anos 2006-07 para avaliar o impacto sobre o patrimonio cultural do Proxecto de sectorizacién
e urbanizacion de duas areas de solo apto para urbanizar industrial, que se corresponden cos sectores A e B.

9 Sistema de Informacion sobre Contaminacién Acustica (http://sicaweb.cedex.es/).

10 Proxecto Cicl-Ando de mobilidade ciclista e peonil no concello de Carballo (https://ciclandocarballo.gal/es/)

- Sector A:

Destina a zona verde unha franxa de terreo ao longo do rego da Balsa. No norte do
sector define dous dambitos para usos lucrativos nos que se prevé a priori a implantacion
de usos relacionados coa industria escaparate e actividades terciarias.

Delimitanse dous ambitos con determinacidns de eficacia diferida (artigo 34 da Lei
3/2022), un deles no sur (233.237 m? cuxa distribucidon de usos se abordard unha vez
definidas as necesidades concretas da oferta empresarial, e outro no norte (8.237 m?
que se destinard a zona verde ou uso industrial en funcion da avaliacién dos valores dun
muifio tradicional existente e dun curso de auga. O plano do borrador PORD.1 (folla 2)
formula ata oito alternativas de ordenacion para estes ambitos con determinacions de
eficacia diferida.

Un eixo viario principal conectara o sector co poligono existente, separando a zona
industrial e as zonas verdes propostas, e unha circunvalacién no estremo SO mellorard o
acceso desde a estrada DP-1902 (Razo-Carballo). Resérvanse catro zonas destinadas a
aparcamento, ademais das prazas previstas na via publica. Prevese integrar itinerarios
de uso peonil e ciclista ao longo dos viarios e da zona verde proposta.

- Sector B

O borrador distrible as parcelas lucrativas en torno a un viario principal que dara
continuidade a rede existente do poligono e outro no limite norte. Sitla as zonas verdes
no sur, arredor dun espazo destinado a equipamento. Propon tres dreas de aparcamento
e integra itinerarios peonis e ciclistas ao longo da zona verde e os viarios.

L J AMBITO PEOSE
© ® @ AMBITO ORDENANZAS DIFERIDAS
USOS DEL SUELO
USO LUCRATIVO
[ SISTEMA VIARIO Y APARCAMIENTO
I BOLSAS APARCAMIENTO
SISTEMA EQUIPAMIENTO PUBLICO
SISTEMA ESPACIOS LIBRES PUBLICOS

‘ SISTEMA GENERAL VIARIO

O borrador prevé conectar ambolos dous sectores coas redes de servizos urbanos
existentes na drea empresarial lindeira, indicando que a priori, sexa directamente ou con
actuacions de reforzo, parecerian garantir o subministro ds novas dreas empresariais de
maneira técnica e economicamente sinxela; non obstante, remite a futuras fases da
tramitacién do PEOSE un estudo de maior detalle e o requirimento de informe as

compafiias e aos servizos técnicos municipais. Con respecto & depuracién das augas
residuais, o borrador menciona que o PXOM fai unha reserva de solo ao sur do sector A
para a execucién dunha nova EDAR na que tratar as augas residuais de toda a zona
industrial; na adenda achegada ao borrador afirmase que o desenvolvemento dos
sectores A e B esixira necesariamente a execucion da nova EDAR.

4 Periodo de consultas previas

Realizaronse as seguintes consultas previas 4 elaboracién deste informe ambiental:

Administraciéns afectadas Resposta Sen resposta
Direccion Xeral de Ordenacion do Territorio e Urbanismo X
Instituto de Estudos do Territorio X
Augas de Galicia X
Direccidn Xeral de Patrimonio Cultural X
Axencia Galega de Infraestruturas X
Concello de Carballo X

Asemade, o borrador do PEOSE mais o documento ambiental estratéxico estiveron
publicados no portal web desta Conselleria de Medio Ambiente, Territorio e Vivenda
para que o publico en xeral puidese consultalos e facer observacidéns/suxestions de
contido ambiental. Recibiuse un escrito da Comunidade de Propietarios do Poligono de
Carballo.

O promotor debera considerar na elaboracidn e tramitacion do PEOSE as observacions e
suxestions manifestadas no dito periodo de consultas previas. No que se refire ao
proceso de avaliacion ambiental estratéxica, resimense a continuacion as principais
cuestiéns formuladas con incidencia ambiental:

Direccidon Xeral de Ordenacién do Territorio e Urbanismo:

O PEOSE debera conter a xustificacion da coherencia entre as actuacions proxectadas e
as Directrices de ordenacion do territorio (DOT) e outros instrumentos de ordenacion
vixentes no seu ambito, que son o PSOAEG e o Proxecto sectorial do parque empresarial
de Bértoa e as suas modificacions. Xustificarase especificamente a integracién coas
determinacions relativas ao desenvolvemento de areas empresariais (apartado 3.2 das
DOT) asi como outras relacionadas con aspectos de mobilidade, paisaxe, recursos, etc.
Non resulta precisa unha analise de compatibilidade estratéxica (ACE) por tratarse da
ampliaciédn dunha 4rea prevista no PSOAEG (art. 45 da LOT).

Deberase recabar informe dos servizos técnicos municipais e das empresas
subministradoras respecto da suficiencia das infraestruturas e dos servizos existentes e
previstos.

Instituto de Estudos do Territorio:

O plan non provocard un impacto paisaxistico significativo toda vez que queda integrado
no conxunto do actual poligono industrial de Bértoa, prevé unha ordenacién con
tipoloxias e volumes semellantes ds existentes na contorna inmediata, a distribucién do

viario resulta respectuosa coa morfoloxia do terreo (directriz de paisaxe DX.10.a.4, das
Directrices de paisaxe de Galicia) e ofrece unha boa conectividade con ambitos
adxacentes.

Considera axeitados os obxectivos de calidade paisaxistica expresados no borrador de
procurar a integraciéon do parque empresarial respectando o caracter identitario da
paisaxe. Non obstante, cOmpre ter en conta que na bacia visual do ambito existen
nucleos rurais, como Guilfonxe, Requeixo e Loenzo de Arriba, que estan situados a
menos de 1 km do poligono, e tamén a autoestrada AG-55, con alto potencial de
observadores. Para dar cumprimento aos ditos obxectivos e ao disposto na directriz de
paisaxe DX.10 deben concretarse medidas correctoras especificas que garantan a dita
integracién, ampliando as xa consideradas no plan; para tal fin:

— Segundo o disposto na directriz DX.10.b epigrafes 2, 3 e 4, deben preverse nas
faixas perimetrais de ambos sectores medidas de amortecemento visual das
naves, mediante a reserva no espazo cualificado como sistema xeral viario ou
ben adxacente a este, de espazos vexetados, sebes e/ou escavas (alcorques) con
especies autdctonas arbdreas de diverso porte, e distribuidas de xeito acorde ao
estudo de visibilidade que se realice. Na ordenacion do ambito teranse en conta
o resto de epigrafes da directriz DX.10.b.

— Para o acondicionamento dos espazos verdes libres, urbanizacién de ruas,
iluminacion, pavimentos e mobiliario, cartelaria, etc., aconséllase seguir os
criterios da Guia de boas précticas en intervenciéns en espazos publicos e a Guia
de boas practicas nos carteis publicitarios, que contefien indicacidns especificas
para espazos industriais.

Aguas de Galicia:

No dmbito figuran as canles grafadas do rego da Balsa e do rego de Bértoa (codificadas
no Plan hidroléxico de Galicia-costa; en diante PHGC) e outras duas innominadas
pertencentes a Rede pendente de revisidn, tributarias das anteriores. No caso de
existiren outros cursos fluviais ou calquera elemento susceptible de consideracion como
dominio publico hidraulico (DPH), seralles de aplicaciéon a normativa e lexislacién de
augas, tendo plena vixencia as prescricions establecidas para o DPH. Clarexa que o
posible caracter estacional do curso de auga que discorre dentro do sector A non impide
a slia consideracion como elemento do DPH (art. 2 TRLA).

Terase en conta a existencia no dmbito do plan de zonas protexidas incluidas no
Catdlogo de zonas protexidas do PHGC vixente (augas mineirotermais perimetro:
Balneario de Carballo), adoitando as medidas precisas para a sla preservacion e, no seu
caso, coas autorizaciéns correspondentes.

Deberan respectarse e recollerse expresamente as prescricions recollidas no capitulo 1X
da normativa do PHCG (art. 61-72) de medidas de proteccion relativas as inundacions e
secas. A documentacién debera incorporar nas zonas afectadas por areas con risco
potencial significativo de inundacion (ARPSIs) planos onde se reflicta, sobre a ordenacién
proposta, o DPH e as suas zonas de servidume e policia, as zonas inundables e as zonas
de fluxo preferente (ZFP). Asemade, deberan terse en conta as prescricions recollidas
nos artigos 9, 9bis, 9ter, 9quater, 14 e 14 bis do Regulamento de dominio publico

hidraulico (RDPH). En todo caso, a actuacién planeada deberd ser compatible co Plan de
xestion de risco de inundacién da demarcacion hidrografica de Galicia-Costa que marca
as directrices para a xestion de inundacions, incluindo as medidas propostas para
minimizacién do risco de inundacién.

Debera prestarse especial atencién a que a actuacion planeada non dea lugar a
modificacions significativas da propia zona inundable ou do réxime de correntes ou a un
incremento significativo do risco de inundacion por mor das modificacidns topogréficas
asociadas 34s novas explanaciéns ou polo eventual aumento nos escorrementos
incorporados a rede fluvial producidos polas selaxes asociadas ds novas pavimentacions.

En canto ao abastecemento, para aprobacién do instrumento deberase precisar a
concesién administrativa na que se encadraria o novo consumo, comprobando a
suficiencia do caudal outorgado para satisfacer a demanda estimada. Informa de que o
concello conta cunha concesidn de augas para abastecemento cun caudal de 170 l/s. En
relacion & posibilidade de executar un depodsito de almacenamento de augas pluviais
destinado a rega e limpeza, lembra que calquera aproveitamento de augas requirird da
sUa inscricién no Libro de rexistro de augas como uso privativo (art. 54 e 59 TRLA).

A documentacién do plan establece que o desenvolvemento dos sectores A e B esixira
necesariamente da execucién dunha nova EDAR, recollida como proposta no PXOM para
tratamento das aguas residuais xeradas conxuntamente coas do resto da area industrial
actualmente en servizo, descargando a actual EDAR de Carballo. A autorizacién de
vertido a un sistema publico de saneamento serd outorgada pola entidade xestora
correspondente, cumprindo co disposto no Decreto 141/2012, do 21 de xufio, polo que se
aproba o Regulamento marco do servizo publico de saneamento e depuracion de augas
residuais de Galicia, e a restante de lexislacion vixente.

Establece unha serie de criterios técnicos a ter en conta para garantir a non afeccion ao
medio fluvial nas fases de proxecto de urbanizacion e obras, relativas a xestién das
augas pluviais, a implantacién de técnicas de drenaxe sustentable e as obras de drenaxe
dos novos viais (art. 49.4.b, 67.1, 66 e 126.ter do PHGC).

Conclue que non é previsible que o PEOSE poida causar impactos ambientais
significativos sobre o DPH tendo en conta as medidas protectoras e correctoras
previstas polo promotor no documento ambiental presentado e as consideraciéns a tal
efecto referidas no informe.

Direccion Xeral de Patrimonio Cultural (DXPQC):

Recolle que o borrador identifica un muifio dentro do sector A (cuarteiréon H) que non
estd catalogado, quedando “d espera de avaliar adecuadamente o interese da sua
conservacion”, e que o cruceiro identificado na ficha do sector A do PSOAEG non figura
nin no Catdlogo do PXOM nin no Plan béasico autondémico. Ao respecto, sinala que nos
arquivos da DXPC existe unha referencia ao Cruceiro de Vilar do Carballo, Oza, situado a
beira da estrada AG-55.

Sinala que debera catalogarse o muifio e, de ser o caso, o cruceiro. Redactaranse as
fichas do Catdlogo correspondentes co contido esixido pola normativa vixente e
delimitaranse os bens e o seu contorno de proteccidn seguindo os criterios da Lei
5/2016, do 4 de maio, do patrimonio cultural de Galicia (LPCG). Na delimitacién do muifio

terase en conta que o ben estd composto, ademais de pola edificaciéon principal, pola
canle e resto de infraestrutura hidraulica que se conserve. Toda vez delimitados os bens
catalogados, deberdn representarse tanto nos planos de ordenacion como nos de
afeccions sectoriais.

Considera positiva a concentracién das zonas verdes no perimetro do parque posto que
ten continuidade coa darea empresarial lindeira e deixa aberta a posibilidade de
converterse nun gran corredor verde.

Toda a vez cofiecida a delimitacién dos bens, podera valorarse a ordenacién proposta en
relacién coa protecciéon do patrimonio cultural. Porén, nunha primeira aproximacion,
sinala que a ordenacion do sector A deixa a zona H na que se atopa o muifio entre duas
zonas de “uso lucrativo” e entre o sistema xeral viario e o sistema de espazos libres e
zonas verdes. Como norma xeral, deberanse proxectar os espazos libres e zonas verdes
nas proximidades dos bens catalogados para que funcionen como espazos de
amortecemento (procurando estratexias como a plantacion de arborado e vexetacién
autdctona). En calquera caso, evitarase a construcion de novos volumes cerca dos bens
que afecten a sua percepcidén visual e se aplicaran os criterios especificos de
intervencién no contorno de proteccion recollidos no artigo 46 da LPCG.

Axencia Galega de Infraestruturas:

A delimitacién do dmbito do PEOSE debe axustarse cando menos ao limite exterior da
zona de dominio publico da estrada AG-55 e do seu ramal de acceso, dos que achega
planos. No caso de incluirse dentro do ambito, os terreos situados entre a lifia limite de
edificacién e a lifia exterior da zona de dominio publico cualificaranse como sistema
xeral viario.

Informa dos criterios de ordenacidon que, con caracter xeral, considera precisos para o
mantemento da seguridade viaria e a axeitada proporcion do dominio publico viario.
Solicita que se actualice no plan a categorizacién das estradas autonémicas conforme ao
Catdlogo da rede de estradas autonémicas de Galicia vixente.

En relacién & area de ordenacidon diferida situada no sur do sector A, non considera
adecuada a conexion do viario interior desta area coa via de servizo da AG-55 a altura do
PQ 31+230 marxe dereita, prevista en duas das ordenaciéns propostas para este dmbito.

No caso da conexion do sector B co ramal da AG-55, a documentacién achegada resulta
confusa e non queda claro se se pretende executar algun tipo de conexién nova. Terase
en conta que en aplicacién da normativa vixente en materia de accesos non estd
xustificada a creacién de novos accesos a este ramal, toda vez que se poden empregar
0s accesos xa existentes do viario do poligono industrial actual s glorietas situadas ao
norte e sur do dmbito.

A estrada AG-55 foi incluida na elaboracion dos mapas estratéxicos de ruido dos
grandes eixos viarios en aplicacion da Directiva comunitaria 2002/49/CEE. Na
elaboracion do plan, ademais da informacidn dos mapas, deberase incluir na normativa
un texto que esixa realizar os estudos necesarios previa a execucién de obras e
instalacidons na contorna das estradas autondmicas, para determinar os niveis sonoros
esperables e establecer as medidas a adoptar atendendo & normativa de ruido.

Avaliacion ambiental estratéxica simplificada. Informe ambiental estratéxico
PEOSE do poligono industrial de Bértoa - fase ll, sectores A e B, no concello de Carballo
Expediente: 2023AAE2761

paxina 10 de 17


https://sede.xunta.gal/cve?idcve=jvV9hQJWDn39

= CVE:jvW9hQJWDn39
34 Verificacion: https:/sede.xunta.gal/cve

Concello de Carballo:

Sinala que, pese a non ter incidencia na ordenacion, a totalidade da superficie do PEOSE
estd incluida na area potencial do Plan de recuperacidn da escribenta das canaveiras,
polo que se deberd valorar a repercusion. Achega o informe presentado por un
particular sobre a presenza na zona da especie ameazada Euphorbia uliginosa, para a sUa
consideracion se procede.

O dmbito do plan estd dentro do perimetro de concesién de augas mineiro-medicinais
"Virgen de la Estrella”, polo que deberan terse en conta os condicionantes da lexislacién
en materia de minas e solicitar informe ao érgano competente na materia.

Suxire que non se contemplen parcelas ou zonas de uso exclusivo terciario sendn que se
dea prioridade ao uso demandado que é o industrial.

Deberase ter en conta a existencia das sendas peonis e ciclistas que integran o proxecto
CICL-ANDO, que percorren todo o perimetro do parque empresarial e 0 comunican coa
vila de Carballo e coa praia de Razo.

Considera que as novas ampliaciéns do poligono industrial van agravar os problemas de
trafico que xa se producen na actualidade, polo que expoén diversas cuestidns a ter en
conta no desefio da rede viaria para facilitar a mobilidade e indica que a mellor solucién
pasaria por prover a esta zona industrial dun transporte publico adecuado.

Manifesta que resulta imprescindible unha nova EDAR na zona determinada no PXOM e
no plan director de saneamento municipal, xa que a EDAR de Carballo non ten
capacidade para seguir asumindo os caudais da zona industrial e porque o colector de
saida da zona industrial resulta insuficiente para asumir todos os caudais que chegan.

No tocante ao abastecemento de auga, informa de que o Concello ten autorizado un
caudal de captacion de 170 l/s que é mais que suficiente para atender as necesidades
presentes e futuras do desenvolvemento urbano do municipio de Carballo; informa
tamén de que as infraestruturas son suficientes para atender as demandas actuais e
futuras, se ben a ETAP do Anlléns precisa dunha actualizacion.

Comunidade de propietarios do poligono de Carballo:

Solicita axustar a oferta de solo & demanda real detectada nos ultimos anos,
clasificando de uso mixto as parcelas definidas como comerciais na actual proposta do
plan. Tamén propon a apertura de novos viarios de acceso aos sectores A e B para
mellorar os fluxos de vehiculos dentro do propio poligono e aliviar os actuais tres
accesos nas horas puntas do dia. O plan estipula 7.268 novas prazas de aparcamento,
polo que a prevision que manexan no incremento de fluxos é notable. Valora
positivamente a conexién prevista coa estrada de Razo (DP-1902) e nesta lifia considera
que o plan deberia prever a conexidn do final da rdas H e | co sistema viario municipal
que enlaza coa DP-1909. Asi mesmo, a conexion do final da rda A do sector B coa actual
ria Cobre por algun dos soares sen edificar da zona melloraria notablemente o fluxo
interno de vehiculos. Se ben o plan fai referencia & necesidade de dotar a drea
empresarial de alternativas de mobilidade sustentable, non contempla a sia inclusién
na rede de transporte publico de Galicia, que considera urxente tendo en conta o
elevado fluxo diario de visitas na zona.

5 Efectos ambientais previsibles. Analise segundo os criterios do anexo V da Lei
21/2013

Mediante este plan estruturante de ordenacién do solo empresarial (PEOSE) preténdese
levar a cabo o desenvolvemento da fase Il de ampliaciéon do poligono industrial de
Bértoa, conforme ao previsto no Plan sectorial de ordenacién de dreas empresariais de
Galicia (PSOAEG), que é un instrumento de ordenacidn territorial de rango superior. Con
todo, o PEOSE deberd conter a xustificacion da coherencia entre as actuacions
proxectadas e os instrumentos de ordenacién vixentes no seu dmbito (artigo 33.1.d da
Lei 3/2022), como son as DOT, o PSOAEG, o Proxecto sectorial do parque empresarial de
Bértoa e as stias modificacions.

O PEOSE non establece un marco para a futura autorizacion de proxectos mais ala dos
necesarios para realizar as obras e implantar os usos autorizados. Tampouco se trata
dun plan que resulte pertinente ou necesario para a implantacion da lexislacion
comunitaria ou nacional en materia de medio ambiente.

A actuacion empresarial proxectada non terd unha incidencia paisaxistica significativa,
xa que constitue unha ampliacién dun poligono industrial existente e a ordenacion
contempla tipoloxias e volumes semellantes as existentes na contorna inmediata. No
obstante, tendo en conta que nas inmedidacions se atopan varios nucleos rurais e a
autoestrada AG-55, con alto potencial de observadores, deberan concretarse medidas
especificas -de aplicacion na fase de planeamento- que garantan a integracion
paisaxistica, ampliando as xa consideradas no borrador.

As zonas humidas tefien un importante papel na regulacion do ciclo hidrico, que afecta
tanto ao abastecemento de auga e A proteccién da sua calidade e depuracién, como &
reduciéon dos riscos de inundacién polo seu papel amortecedor dos caudais nas
enchentes, especialmente importante neste caso ao situarse nunha ARPSI declarada de
alto risco. Contriblen ademais & mitigacién do cambio climatico mediante a proteccién
dos solos ricos en carbono e tamén tefien beneficios para a biodiversidade.

A ordenacién que propon o borrador para o sector A contempla integrar no sistema de
espazos libres e zonas verdes unha parte da zona humida identificada e do habitat de E.
uliginosa, pero existen superficies de habitats de interese (bosque humido con
ameneiros, breixeira humida e herbeiras himidas con molineas) que serian urbanizados
ou perderian gran parte da sua funcionalidade ao ser fragmentados polos viarios
previstos. Ademais, tal como sinala o borrador (pax.11), nestas zonas con
encharcamentos superficiais (o nivel fredtico é practicamente superficial en boa parte
do sector) e condicidons xeotécnicas pésimas para urbanizar sera necesario realizar
saneos de gran entidade nos recheos. Sendo asi, compre revisar a ordenaciéon proposta
no sector A para evitar afectar as dreas con maior valor ambiental da zona hdmida,
especialmente nas que se citou a presenza de E. uliginosa (artigo 33.1.,j da Lei 3/2022).

En relacién co anterior, compre sinalar que no traballo de campo comprobouse que o
abandono do uso dos terreos esta favorecendo a invasién por mato de alto porte, silvas
e salgueiros das zonas de breixeira humida e herbeiras himidas con molineas. Neste
sentido, suxirese establecer na normativa do plan medidas de manexo da vexetacién

para favorecer a conservacién de E. uliginosa, como son as rozas selectivas perimetrais
periddicas que eviten a progresién de mato da alto porte, silvas e salgueiros; os
métodos e frecuencias destas practicas estaran adaptados aos requirimentos de habitat
de Euphorbia uliginosa”.

Ademais, o borrador prevé implantar sistemas naturais de drenaxe de augas pluviais, o
que pode ser aproveitado para recrear terreos hidromorfos similares aos que se crearon
no limite noreste do actual poligono (“zona himida artificial” no mapa de unidades
ambientais), nos que E. uliginosa puido establecerse™ Para elo, o0 manexo da vexetacién
debe adaptarse aos requirimentos da especie®, evitando a plantacién de arborado.

Ambito lindeiro co sector A (referida como zona himida artificial no mapa de unidades ambientais)
situado no actual poligono industrial no que se estableceu a especie Euphorbia uliginosa.

Por outra banda, a ampliacién do poligono requirird realizar movementos de terras que
poden favorecer a expansion de plantas exoticas invasoras xa establecidas no perimetro
do actual poligono, en especial de Cortaderia selloana e de Robinia pseudoacacia, polo
que seria conveniente incorporar no plan medidas normativas para evitalo.

O PEOSE non tera incidencia sobre o Plan de recuperacién da subespecie lusitanica da
escribenta das canaveiras, xa que a zona himida presente non forma parte do seu
habitat potencial ao non contar con vexetacién palustre de alto porte (canas, espadanas,
etc.)™.

O sector A esta afectado no bordo leste pola zona inundable (T500) e a zona de fluxo
preferente do rego da Balsa, se ben estas zonas inundables quedan debidamente
integradas nas zonas verdes definidas na ordenacion. Por outra parte, a futura
urbanizacién do sector supord a impermeabilizacién dunha importante superficie de
solo, o que pode provocar modificacidns significativas do réxime de correntes e da zona

11 https://www.miteco.gob.es/es/biodiversidad/temas/inventarios-nacionales/623_tcm30-99241.pdf

12 Conforme &s citas facilitadas polo Departamento de Ecosistemas Forestais do Centro de Investigaciéon Forestal
de Lourizan.

13 Evitar que por efecto do propio dinamismo da vexetacidn as matogueiras humidas que se formen acaben sendo
substituidas por formacions vexetais de maior porte, mediante cortas periddicas controladas e/ou pastoreo. Manter
solos temporalmente enchoupados e maioritariamente de tipo higroturboso.

14Artigo 6 do Decreto 75/2013, do 10 de maio, polo que se aproba o Plan de recuperacion da subespecie lusitanica
da escribenta das canaveiras (Emberiza schoeniclus L.subsp. lusitanica Steinbacher) en Galicia.

inundable; ao respecto valérase positivamente o criterio recollido no borrador de
utilizar sistemas naturais de laminacidn, drenaxe e depuracion de augas pluviais asi
como o de favorecer a infiltracién natural da auga de choiva.

A posta en funcionamento da fase Il do poligono industrial incrementara as necesidades
actuais de auga para abastecemento e os caudais de augas residuais xerados. Segundo
informaron os servizos municipais, o caudal autorizado de captacion é suficiente para
atender as necesidades presentes e futuras. Porén, o promotor asume no borrador
(adenda) e o Concello de Carballo advirte no seu informe que sera necesario executar a
nova EDAR prevista no PXOM para tratar as augas residuais.

O borrador recofiece a existencia no sector A dun muifio tradicional que non esta
catalogado e propoén diferir a ordenacion detallada da parcela na que se localiza, a
espera de avaliar adecuadamente o interese da sUa conservaciéon. Ademais, no PSOAEG a
ficha do sector A indica a presenza dun cruceiro que non se puido localizar. Compre
catalogar o muiiio e, de ser o caso, o cruceiro, delimitar os contornos de proteccién e
establecerunha ordenacién que garanta a salvagarda dos seus valores culturais.

A ampliacién do poligono industrial incrementard as necesidades de mobilidade na zona.
O estudo de mobilidade que contén o borrador conclie que non se produciran efectos
significativos dada a boa conexién do ambito co exterior e a capacidade da rede viaria
existente para absorber o trafico xerado polos novos sectores. Con todo, no desefio do
novo sistema viario interno e das conexions exteriores compre atender as observacions
e suxestions formuladas pola Axencia Galega de Infraestruturas, o Concello de Carballo
e a Comunidade de propietarios do Poligono de Carballo.

Considérase positivo a prevision do borrador de integrar itinerarios peonis e ciclistas ao
longo da rede viaria e das zonas verdes, non obstante, deberase ter en conta que na
actualidade xa existen na zona sendas que comunican o poligono industrial coa vila de
Carballo e a praia de Razo, e compre resolver de xeito adecuado as posibles
interferencias. Por outra parte, dada a entidade que acadard a zona industrial trala
ampliacién proposta, os organismos competentes deberian valorar a implantacién dun
servizo de transporte publico colectivo como alternativa ao uso do vehiculo particular.

Unha axeitada xestién da mobilidade contribde & minoracién do gasto enerxético, ao
tempo que se reduce a contribuciédn ao cambio climatico.

Parte do sector A esta afectado pola contaminacion acustica do trafico que circula pola
autoestrada AG-55. Porén, segundo os mapas estratéxicos de ruido oficiais elaborados
para este treito da autoestrada, os niveis de inmisién de ruido que se alcanzan nas
parcelas lucrativas son inferiores aos obxectivos de calidade acustica que a lexislacion
vixente establece™ para os novos desenvolvementos urbanisticos nos que predominan
os usos industriais ou terciarios.

En conclusion, o plan proposto non terd efectos ambientais adversos significativos se se
atenden as determinacidns que se detallan a continuacion.

15 Real decreto 1367/2007, do 19 de outubro, polo que se desenvolve a Lei 37/2003, no referente a zonificacion
acustica, obxectivos de calidade e emisidns acusticas (taboa A do anexo Il).

PROPOSTA

Considerando o resultado das consultas realizadas e a analise dos criterios do anexo V
da Lei 21/2013, do 9 de decembro, de avaliacion ambiental, propofio non someter ao
procedemento de avaliacion ambiental estratéxica ordinaria o “Plan estruturante de
ordenacién do solo empresarial do poligono industrial de Bértoa fase I, sectores A e B,
no concello de Carballo. Non obstante, considérase preciso establecer as seguintes
determinaciéns:

— O PEOSE deberda conter a xustificacion da coherencia entre as actuacions
proxectadas e as Directrices de ordenacién do territorio (DOT) e outros
instrumentos de ordenacién vixentes no seu ambito (artigo 33.1.d da Lei 3/2022 do 18
de outubro). Xustificarase especificamente a integracién coas determinaciéns das
DOT relativas ao desenvolvemento de areas empresariais (apartado 3.2) asi como
outras relacionadas con aspectos de mobilidade, paisaxe, recursos, etc.,, tamén
relacionadas co desenvolvemento da actuacién empresarial.

— Conforme ao indicado polo Instituto de Estudos do Territorio:

o O plan debera incorporar un estudio da paisaxe (artigo 35 do Regulamento da
Lei 7/2008, do 7 de xullo, de proteccion da paisaxe de Galicia, RLPPG), que
serd proporcionado e especifico ao lugar e as funciéns do plan (directriz de
paisaxe DX.03). Por tratarse dun plan que establece a ordenacion detallada
do solo, debera conter tamén un estudo da paisaxe urbana (artigo 36 do
RLPPG), incluindo un estudo da visibilidade dos sectores cara as vias de
comunicacion adxacentes e cara os nucleos rurais mais proximos.

o Sobre a base dos estudos da paisaxe, concretaranse no plan medidas para
asegurar unha adecuada integracidon paisaxistica da actuacién e o
cumprimento das Directrices de paisaxe de Galicia, en particular o disposto na
directriz DX.10.

— Revisarase a ordenacién proposta para o sector A coa finalidade de evitar afeccién
as dreas con maior valor ambiental da zona humida (bosque humido con ameneiros,
breixeira himida e herbeiras himidas con molineas), especialmente nas que se citou
a presenza da especie ameazada Euphorbia uliginosa (artigo 33.1.j da Lei 3/2022).
Suxirese prever na normativa do plan medidas de manexo da vexetacién dirixidas a
restauraciéon ambiental do habitat de E. uliginosa, asi como tamén medidas para que
nas obras que alteren a cobertura do solo se apliquen procedementos e métodos de
traballo que eviten o espallamento de plantas exdticas invasoras.

— No desefio do sistema viario interno e das conexidns exteriores teranse en
consideracion as observaciéns e suxestions formuladas pola Axencia Galega de
Infraestruturas, o Concello de Carballo e a Comunidade de propietarios do Poligono
de Carballo. Compre resolver de xeito adecuado as posibles interferencias coas
sendas peonis e ciclistas existentes na zona.

Avaliacion ambiental estratéxica simplificada. Informe ambiental estratéxico f

— Atenderase as medidas protectoras e correctoras expostas pola Direccidn Xeral de
Patrimonio Cultural no seu informe, entre outras:

o Catalogarase o muifio identificado dentro do ambito de actuacién e, no caso
de verificar a sua existencia co preceptivo traballo de campo, o cruceiro.
Redactaranse as fichas de Catdlogo correspondentes co contido esixido pola
normativa vixente e delimitaranse os bens e o seu contorno de proteccién
seguindo os criterios da Lei 5/2016, do 4 de maio, do patrimonio cultural de
Galicia (LPCG). Os bens catalogados deberan representarse tanto nos planos
de ordenacién como nos de afeccidns sectoriais. A normativa do plan incluird
o réxime de autorizaciéns aplicable aos bens catalogados.

o A ordenacién proposta deberd garantir a sia compatibilidade cos ben dos
patrimonio cultural que se vexan afectados, en coherencia coa determinacién
9.3 das DOT. Neste sentido, proxectaranse espazos libres e zonas verdes nas
proximidades dos bens catalogados para que funcionen como espazos de
amortecemento, evitarase a construcion de novos volumes cerca dos bens
que afecten a sUa percepcion visual e aplicaranse os criterios especificos de
intervencién no contorno de proteccion recollidos no artigo 46 da LPCG.

— Debe quedar garantido no plan a existencia de reservas de auga suficiente, a
viabilidade da captacion, tratamento e distribucién da auga potable, asi como a
recollida da auga residual e a sua depuracion, reutilizaciéon ou vertedura a medio
receptor de forma sustentable (determinacidns 3.1.5.g e 4.8.9 das DOT; artigo 31 da
normativa do PSOAEG); entre outras cuestiéns:

o Cdémpre precisar a concesion administrativa na que se encadraria a novo
consumo de auga para abastecemento da area empresarial e xustificar a
suficiencia do caudal outorgado para satisfacer a demanda estimada.

o A nova EDAR prevista no PXOM deberd estar operativa antes da posta en
servizo da actuaciéon empresarial proxectada. O PEOSE incluird no estudo
econémico a forma de financiamento das obras (artigos 33.2 da Lei 3/2022 e
175.3.a do RLSG™). A ordenacion que se propofia contemplara a conexion dos
sectores coa futura EDAR.

o Na tramitacion do plan deberase recabar informe dos servizos técnicos
municipais e das empresas subministradoras respecto da suficiencia das
infraestruturas e dos servizos existentes e previstos (artigo 38.7 da Lei

3/2022).
Maria Carmen Paz Cornes Juan Manuel Camifio Soto
Xefa do Servizo de Avaliaciéon Ambiental Subdirector xeral de Avaliacion Ambiental

de Plans e Programas
(asinado con sinatura dixital)

16 Artigo que desenvolve parte do establecido nos artigos 68 e 69 da LSG.

= CVE:jvW9hQJWDn39
34 Verificacion: https:/sede.xunta.gal/cve

Tendo en conta a proposta anterior, RESOLVO:

Non someter ao procedemento de avaliacion ambiental estratéxica ordinaria o “Plan
estruturante de ordenacion do solo empresarial do poligono industrial de Bértoa fase II,
sectores A e B, no concello de Carballo. Non obstante, para garantir a adecuada
integracion dos aspectos ambientais no contido do plan darase cumprimento as
determinaciéns que se recollen na proposta transcrita.

Esta resolucion farase publica no Diario Oficial de Galicia e no portal web da Conselleria
de Medio Ambiente, Territorio e Vivenda (https://cmatv.xunta.gal/busca-por-palabra-
clave), e remitirase ao promotor xunto coa copia dos escritos recibidos na fase de
consultas previas.

Segundo o disposto no artigo 35.2.c da Lei 9/2021, do 25 de febreiro, de simplificacion
administrativa e de apoio & reactivacién econdémica de Galicia, o informe ambiental
estratéxico perderd a sUa vixencia e cesard na producién dos seus efectos se non se
aproba o plan no prazo maximo de seis anos dende a sua publicacién no Diario Oficial de
Galicia. En todo caso, o 6rgano ambiental podera acordar unha prérroga da vixencia do
dito informe ambiental estratéxico por outro prazo maximo de dous anos, tras
solicitude formulada polo promotor antes do transcurso do prazo sinalado.

Asinado por: CAMINO SOTO, JUAN MANUEL

Cargo: Subdirector Xeral
Data e hora: 07/06/2023 13:31:31

Contra esta resolucidn non procedera recurso algun, sen prexuizo dos que procedan en
via administrativa ou xudicial fronte ao acto, no seu caso, de aprobacién do plan
estruturante de ordenaciéon de solo empresarial (artigo 31.5 da Lei 21/2013, do 9 de
decembro, de avaliacion ambiental).

Santiago de Compostela, na data da sinatura dixital

Asinado por: PAZ CORNES, MARIA DEL CARMEN
Cargo: Xefa do Servizo de Avaliacién Ambiental de

Plans
Data e hora: 07/06/2023 13:01:44

Maria Sagrario Pérez Castellanos
Directora xeral de Calidade Ambiental, Sostibilidade e Cambio Climatico

(asinado electronicamente)

Verificacion: https://sede.xunta.gal/cve

Asinado por: PEREZ CASTELLANOS, SAGRARIO

Cargo: Directora Xeral
Data e hora: 09/06/2023 13:42:57

